ՀԻՄՆԱՎՈՐՈՒՄ
«ՏԵՍՉԱԿԱՆ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» , «ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը
«Տեսչական մարմինների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի մշակման անհրաժեշտությունը Հայաստանի Հանրապետությունում անցկացվող տեսչական համակարգի բարեփոխումների իրականացման ներկա փուլում առաջացել է՝ ելնելով «Տեսչական մարմինների մասին» Հայաստանի Հանրապետության օրենքի (այսուհետ՝ Օրենք) կիրարկման ընթացքում ի հայտ եկած՝ տեսչական մարմինների գործունեության հետ կապված մի շարք խոչընդոտներ վերացնելու հրամայականից: Օրենքի հիմնական նպատակն է տեսչական մարմիններին ներկայիս իրավական կարգավիճակից տարբերվող կարգավիճակ տալը, ինչը բխում է  տեսչական մարմինների գործունեության առանձնահատկություններից: Առաջարկվող փոփոխությունը կնպաստի մի կողմից տեսչական մարմնի թափանցիկ և անկաշկանդ գործելուն, մյուս կողմից  իր գործունեության համար ինքնուրույն պատասխանատվություն ստանձնելուն: 
Նախագծով տեսչական մարմինների գործունեության վարչական (կադրային, ֆինանսաբյուջետային, գնումների կազմակերպում, կազմակերպատնտեսական) բնույթի աշխատանքների իրականացման լիազորությունները վերապահվում է ՀՀ կառավարության աշխատակազմի համապատասխան ստորաբաժանումներին: Այս փոփոխությունը կնպաստի համակարգի միասնական զարգացմանը, արդյունավետության բարձրացմանը, ինչպես նաև տեսչական մարմինների գործունեության շարունակական կատարելագործմանը: Նախագիծը կարգավորում է տեսչական մարմնի կառավարման առանձնահատկությունները` հստակ տանաջատելով տեսչական մարմնի կառավարման խորհրդի և ղեկավարի լիազորությունները:
«Քաղաքացիական ծառայության մասին» Հայաստանի Հանրապետության օրենքում և «Պետական կառավարչական հիմնարկների մասին» Հայաստանի Հանրապետության օրենքում փոփոխություններ և լրացումներ կատարելու անհրաժեշտությունը պայմանավորված է տեսչական մարմնի կարգավիճակի փոփոխությամբ: 

1. Ընթացիկ իրավիճակը և խնդիրները
2014 թվականի դեկտեմբերի 17-ին Հայաստանի Հանրապետության Ազգային Ժողովի կողմից ընդունվեց «Տեսչական մարմինների մասին» Հայաստանի Հանրապետության օրենքը, որը  կարգավորում է Հայաստանի Հանրապետության գործադիր իշխանության համակարգում գործող տեսչական մարմինների իրավական վիճակը, դրանց ստեղծման, գործունեության կազմակերպման առանձնահատկությունները, վերակազմակերպման և գործունեության դադարեցման կարգը, ինչպես նաև դրանց հետ կապված այլ հարաբերություններ: Օրենքի 5-րդ հոդվածի համաձայն տեսչական մարմինը ստեղծվում է լիազոր մարմնի (այն է՝ նախարարության) կազմում որպես առանձնացված ստորաբաժանում, ինչը խոչընդոտում է տեսչական մարմնի բնականոն գործունեությունը և չի ապահովում վերջիններիս անկախությունը, թափանցիկ և անկողմնակալ գործելու իրավասությունը: 
[bookmark: _GoBack]Գործող օրենքի համաձայն տեսչական մարմինը, հանդիսանալով լիազոր մարմնի ստորաբաժանում, ուղղակիորեն կախման մեջ է նախարարության համապատասխան ստորաբաժանումներից /տեսչական մարմնի կադրային, ֆինանսական և գործունեության հետ կապված վարչակազմակերպչական այլ հարցերը իրականացվում են նախարարության ստորաբաժանումների կողմից: Այս կարգավորումները անհարկի դժվարություններ են առաջացնում տեսչական մարմնի ձևավորման ընթացքում, ինչպես նաև հետագա աշխատանքներում:
Այս պարագայում առաջանում է Տեսչական մարմնի իրավական վիճակի հստակեցման անհրաժեշտություն։
1. Տվյալ բնագավառում իրականացվող քաղաքականությունը
ՀՀ կառավարությունն իրականացնում է տեսչական համակարգի օպտիմալացման և համակարգի արդյունավետ գործունեության քաղաքականություն:
1. Կարգավորման նպատակը և բնույթը
«Տեսչական մարմինների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի նպատակը տեսչական մարմնի կարգավիճակի հստակեցումն է, որն ուղղված է տեսչական մարմնի գործունեության արդյունավետության բարձրացմանը:  Ներկայացվող նախագիծը ամրագրում է տեսչական մարմնի նոր կարգավիճակ, որի համաձայն տեսչական մարմինը Հայաստանի Հանրապետության կառավարությանը ենթակա պետական մարմին է։ Համաձայն ՀՀ Սահմանադրության  159-րդ հոդվածի, այդ մարմնի կազմավորման կարգը և լիազորությունները սահմանվում են օրենքով։ Նախագիծը նպատակ է հետապնդում հստակ սահմանել տեսչական մարմինների իրավական վիճակը, ապահովել տեսչական մարմնի անկախությունը և ՀՀ կառավարության աշխատակազմի իրավասությունը տեսչական մարմինների բնականոն գործունեության համակարգման հարցում։
«Քաղաքացիական ծառայության մասին» Հայաստանի Հանրապետության օրենքում և «Պետական կառավարչական հիմնարկների մասին» Հայաստանի Հանրապետության օրենքում փոփոխություններ և լրացումներ կատարելու անհրաժեշտությունը պայմանավորված է տեսչական մարմնում որոշ առանձնահատկությունների ամրագրմանը: 
1. Նախագծի մշակման գործընթացում ներգրավված ինստիտուտները և անձիք
Նախագծերը մշակվել է ՀՀ կառավարության աշխատակազմի Տեսչական բարեփոխումների խմբի, Համաշխարհային բանկի խմբի և Վերակառուցման և զարգացման եվրոպական բանկի գործարարության աջակցման գրասենյակի կողմից:
1. Ակնկալվող արդյունքը
Նախագծերի ընդունմամբ ակնկալվում է ամրագրել  տեսչական մարմինների նոր կարգավիճակը և կառավարման առանձնահատկությունները: 

1. Այլ տեղեկություններ (եթե այդպիսիք առկա են)

ՏԵՂԵԿԱՆՔ
«ՏԵՍՉԱԿԱՆ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» , «ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


1.	Այլ իրավական ակտերում փոփոխությունների և/կամ լրացումների անհրաժեշտությունը.
Այլ իրավական ակտերում փոփոխությունները կներկայացվեն օրենքների նախագծերի ընդունումից հետո:
2.	Միջազգային պայմանագրերով ստանձնած պարտավորությունների հետ համապատասխանությունը
Համապատասխանում է:
3.	Այլ տեղեկություններ (եթե այդպիսիք առկա են)
Առկա չեն:









ՏԵՂԵԿԱՆՔ
«ՏԵՍՉԱԿԱՆ ՄԱՐՄԻՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» , «ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Սույն ՀՀ օրենքների նախագծերի ընդունման կապակցությամբ պետական կամ տեղական ինքնակառավարման մարմինների բյուջեներում հնարավոր է ծախսերի նվազեցում:







